
Kamalatmika Upanishad

కమలాత్మికోపనిషత్

అథ లోకాన్ పర్యటన్సనత్కుమారోహ వైదేహః  పుణ్యచిత్తాఁల్లోకానతీత్య
వైష్ణవన్ధామ    దివ్యగణోపేతం విద్రుమవేదికామణిముక్తాగణార్చ్చితమ్ప్రాప  ।
తత్రాపశ్యన్మహామాయాం  పరార్ద్ధ్యవస్త్రీభరణోత్తరీయాం   పర్యఙ్కస్థాం  పారే
చరన్తీమాదిదేవం భగవన్తం పరమేశ్వరన్దృష్ట్వా   చ
తాఙ్గద్గదవాక్ప్రఫుల్లరోమా    స్తోతుముపచక్రమే  ॥
వాచంమే దిశతు శ్రీర్దేవీ   మనో మే దిశతు వైష్ణవీ   ।
ఓజస్తేజో బలన్దాక్ష్యమ్బుద్ధేర్వైభవమస్తు    మే ॥
త్వత్ప్రసాదాద్భగవతి ప్రజ్ఞానం   మే ధ్రువం  భవేత్ ।
శన్నో దిశతు శ్రీర్దైవీ   మహామాయా వైష్ణవీశక్తిరాద్యా  
యామాసాద్య స్వయమాదిదేవో భగవాన్పరావరజ్ఞస్త్రిధాసమ్భిన్నో 
లోకాంస్త్రీన్సృజత్యవత్యత్తి  చ ।
యద్భ్రూవిక్షేపబలమాపన్నో హ్యబ్జయోనిస్తదితరే  చామరా ముఖ్యాః
సృష్టిచక్రప్రణేతారస్సమ్బభూవుః    ॥యావై వరదా స్వోపాయా సుప్రసన్నా
సుఖయతి సహస్రపురుషాన్  యే లోకాః సన్తతమానమన్తి శిరసా హృఅదయే న చ
తామేకాఁల్లోకపూజ్యాన్న  తే దుర్గతిఁయ్యాన్తి భూతాః ।
అథ మహత్యా సంవృద్ధ్యా  సామ్రాజ్యేన  పుత్రైః  పౌత్రైరన్వితో  భూమిపృష్ఠే
శతం సమాస్త ఇజ్యాభిరిష్ట్వా  దేవాన్ పితౄన్ మనుష్యానథ
భూరిదక్షిణాభిస్త్వత్ప్రసాదాన్మహాన్తో గచ్ఛన్తి
వైష్ణవఁల్లోకమపునర్భవాయ    యే రాజర్షయో  బ్రహ్మర్షయస్తేపి 
చాసత్కృత్త్వాం ప్రాగసన్త  ఏవ సుఖమామనన్తి నాన్యః పన్థా
విద్యతేఽయనాయ కిమ్పునరిహాదిదేవో
భగవాన్నారాయణస్త్వామాధిదేవాఖిలఙ్కరోతి కింవర్ణయే  త్వాం
సహస్రకృత్వో  నమస్తే య ఇమా ఋచః పఠన్తి ప్రాతరుత్థాయ 
భూరిదానతేషాఙ్కిఞ్చిదిహయావశిష్టంయ్యదైశ్వర్యన్దుర్ల్లభమ్ప్రాణినాం     హి ।

కమలాత్మికోపనిషత్

ఇతి కమలాత్మికోపనిషత్సమాప్తా ॥

